
GOUVÈNÈ CUOMO ANONSE $114 MILYON  NAN PRÈ A ZEWO AK FÈB ENTERÈ 

POU 20 PWOJÈ ENFRASTRIKTI DLO  
 

Sis pwojè rezistans tanpèt pral ede minisipalite yo prepare pou move tan  

 
Gouvènè Andrew M. Cuomo jodia te anonse ke Eta New York ap ede minisipalite yo 
ranfòse enfrastrikti dlo yo grasa prè plis pase $114 milyon a enterè fèz ak zewo enterè. 
Prè sa yo pral sipòte amelyorasyon nan 16 etablisman dlo ize ak kat sistèm dlo potab.  
Sis nan pwojè sa yo pral fè etablisman ak sistèm yo pi rezistan devan move tan. 
 
“Apati Siklòn Irene a Gwo tanpèt  Sandy ak plis ankò, eta nou an te santi nouvo reyalite 
move tan– e li esansyèl ke nou ranfòse enfrastrikti nou an pou reponn a defi nan lavni,” 
Gouvènè Cuomo te deklare. “Avèk finansman sa a, nap ede gouvènman lokal yo 
prepare pou pwochen gwo tanpèt la grasa pwojè enfrastrikti enpòtan ki pwoteje alafwa 
rezidan New York yo ak apwovizyonman dlo.” 
 
Environmental Facilities Corporation (EFC) jodia te apwouve $31.9 milyon ($1.2 milyon 
sibvansyon, $30.7 milyon prè) pou sis pwojè ki gen rapò a tanpèt:   

• Vilaj Wallkill (Konte Orange) - Apeprè $3 milyon, enkli yon sibvansyon 
$716,238 ak yon prè $2.17 milyon ki pa gen enterè , pou enstale yon 
remòt kontwòl, siveyans ak sistèm alam pou apwovizyonman dlo potab 
la; 

• Vilaj Orangetown (Konte Rockland) – $2 milyon, enkli sibvansyon 
$500,000, pou repare ak ranfòse sistèm koleksyon dlo ize a kap sèvi 
Nyack, South Nyack ak Upper Nyack; 

• Vil Tonawanda (Kont Erie) – $14.2 milyon (mwatye san enterè) pou 
katriyèm faz Entèseptè Parker-Fries, yon pwojè gran anvègi pou 
rediksyon anpil debòdman egou sanitè; 

• Vilaj Phoenix (Kont Oswego) – Apeprè $6.4 milyon nan finansman ki 
pa gen enterè pou repare epi ranplase egou sanitè ansanm avèk 
enstalasyon drenaj lapli nan tout vilaj la, ansanm avèk amelyorasyon 
nan izin tretman dlo ize ak estasyon ponp; 

• Hoosick Falls (Konte Rensselaer) – Apeprè $3.8 milyon pou anpeche 
dlo lapli ak enfiltrasyon dlo anbatè nan ranplase oswa ranfòse tiyo yo 
nan sistèm koleksyon dlo ize a, ansanm avèk yon nouvo estasyon ponp 

pou pwoteje kalite dlo a nan Rivyè Hoosic. Pwojè a te fèt avèk asistans 
yon sibvansyon planifikasyon de $24,500 ki soti nan Inisyativ Devlopman 
Ekonomik Rejyonal Gouvènè Cuomo; e, 

• Vil Orleans (Konte Jefferson) – $2.5 milyon pou redwi enfiltrasyon dlo 
anbatè pou l pa antre nan sistèm koleksyon dlo ize nan Thousand Island 
Park. Tiyo an ajil ki la depi santan pral ranplase avèk nouvo kondwit 
egou ak lateral, ansanm avèk 55 nouvo kouvèti egou.  

 
“Keseswa se yon nouvo teknoloji pou Wallkill oswa repare ekipman ki ansyen nan 
Orangetown, Eta New York ap ede gouvènman lokal yo pwoteje sistèm dlo potab ak dlo 
ize yo kont inondasyon ansanm avèk lòt domaj ki gen rapò avèk tanpèt,” te deklare 
Prezidan ak PDG EFC Sabrina M. Ty. “Finansman pou Redikasyon Tanpèt nou an ap 
ede kominote yo nan 14 konte ki te afekte pa gwo tanpèt Sandy, rebati etablisman dlo 
lokal nou yo pi byen ak pi solid.” 
 
“Pwòpte nan apwovizynman dlo eta enpòtan anpil pou sante Nouyòkè yo,” te deklare 
Komisyonè Sante a Dr. Howard Zucker. “Gwo tanpèt yo ka devaste rapidman sistèm 
dlo nou an.  Men avèk èd prè a zewo ak enterè fèb ki soti nan minisipalite lokal ak eta 
yo ka fè amelyorasyon nan enfrastrikti yo ki pral ede pou kenbe sistèm dlo nou yo pwòp 
ak san danje.”  
 
Komisyonè pa Entèrim DEC Marc Gerstman te deklare, “Kominote yo nan pati nan Eta 
New York toujou santi efè devastasyon ke gwo tanpèt Sandy te koze ansanm avèk lòt 
evènman ki gen rapò a tanperati a.  Aksyon sa a pa EFC se yon lòt etap delavan 
enpòtan nan reyalize pwomès Gouvènè Cuomo pou pi byen prepare NY pou evènman 
sa yo nan bati enfrastrikti ki pi rezistan ki pi rezistan pi entelijan.”  
 
EFC te apwouve tou asistans finansman lokal pou: 

• $35.4 milyon nan prè a zewo enterè oswa a enterè fèb pou senk pwojè 
dlo ize nan Konte Westchester.  

• $20.5 milyon (mwatye san enterè) pou amelyore Izin Tretman Dlo Ize 
nan Metropolitan Syracuse. Renovasyon ki te fèt anvan nan dlo ize nan 
Konte Onondaga te amelyore kalite dlo nan Onondaga Lake;  

• $1.26 milyon nan finansman ki pa gen enterè pou yon pwojè 
revitalizasyon zòn dlo nan Vilaj Penn Yan (Konte Yates). Nouvo egou, 
estasyon ponp ansanm avèk lòt amelyorasyon nan sistèm koleksyon dlo 
ize nan Hicks, Waddell ak Monell streets pral prepare zòn bò lanmè pou 
devlopman rezidansyèl ak komèsyal nan ansyen Faktori Bato Penn Yan;  

• $2 milyon sibvansyon ak yon prè $684,665 ki pa gen enterè pou Vil 
Newcomb (Konte Essex) pou amelyore kalite dlo nan enstale sous dlo 
anbatè ak amelyore distribisyon sistèm lan nan distri dlo Winebrook 
Hills; e,  

• Prè $6.5 milyon a zewo enterè pou Vilaj  Trumansburg (Konte 
Tompkins) pou ede korije vyolasyon dechaj nan izin tretman dlo ize sou 
Lake Road. Elabore avèk èd yon sibvansyon planfiye eta $19,840, pwojè 
a pral ekonomize lajan tou nan diminye depans enèji izin lan.   

Anplis, kat prè a zewo enterè sou 30 ane, totalize $15.8 milyon, te apwouve jodia pou 
amelyorasyon enfrastrikti ki te fèt nan Vilaj Saranac Lake (Konte Franklin); Vil 
Amsterdam (Konte Montgomery), Vilaj Oxford (Konte Chenango) ak Vil Malone (Konte 
Franklin).  
 
Eta New York alatèt peyi a avèk pi gwo envestisman anyèl nan enfrastrikti bon jan kalite 
dlo nan nenpòt eta.  Depi 2011, Eta New York te finanse plis pase $6.7 milya nan 
envestisman enfrastrik enpòtan dlo– pi gwo envestisman katran depi kreyasyon l nan 
fon prè renouvlab nan 1987.  
 
EFC aktyèlman ap aksepte aplikasyon nan men gouvènman lokal yo pou $50 milyon 
nan sibvansyon eta pou renovasyon enfrastrikti dlo ize.   Lwa sou Amelyorasyon 
enfrastrikti Dlo bay $200 milyon nan sibvansyon finansman sou twa ane fiskal, avèk $50 
milyon nan premye ane a ak $75 milyon chak ane pou de dènye ane yo.   Ane sa a, $30 
milyon pral disponib pou pwojè enfrastrikti dlo ize ak $20 milyon pral disponib pou pwojè 
dlo potab, sa ke EFC pral jere, Depatman Konsèvasyon Anviwonman Eta ak Depatman 
Sante eta.  
 
Delè aplikasyon pou toulède pwojè dlo ize ak dlo potab la se 4 septanm 2015. Wap 
jwenn plis enfòmasyon sou pwogram sibvansyon an e aplikasyon yo disponib nan 
www.efc.ny.gov/NYSwatergrants. 

